
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 ՈՐՈՇՄԱՆ ՆԱԽԱԳԾԻ

        Իրավական ակտի անհրաժեշտությունը (նպատակը).
       Հայաստանի Հանրապետության կառավարության որոշման նախագիծը բխում է 2023 թվականին «Հայաստանի  բասկետբոլի ֆեդերացիա», «Հայաստանի  բադմինթոնի  ֆեդերացիա», «Հայաստանի  վոլեյբոլի ֆեդերացիա»,  «Հայաստանի  ըմբշամարտի ֆեդերացիա» և «Հայաստանի ֆուտբոլի ֆեդերացիա» հասարակական կազմակերպությունների կողմից 2023 թվականի Եվրոպայի և աշխարհի առաջնություններին պատշաճ մասնակցությունը ապահովելու նպատակով՝ լրացուցիչ  գումար  տրամադրելու  անհրաժեշտությունից, ինչպես նաև հիմք է ընդունվել ՀՀ վարչապետի 2023 թվականի փետրվարի 15-ի № 02/16.9/4761-2023  հանձնարարականը:
  Ընթացիկ իրավիճակը և խնդիրները.
ՀՀ մարզական ֆեդերացիաներին լրացուցիչ ֆինանսավորման հատկացումը կնպաստի Եվրոպայի և աշխարհի առաջնություններին պատշաճ  մասնակցության ապահովմանը, այդ թվում՝ մասնագիտական մարզահագուստի ձեռք բերմանը: 
Բացի այդ, ֆեդերացիները կմասնակցեն միջազգային մրցաշարերի՝ ավելացնելով Եվրոպայի և աշխարհի առաջնությունների մասնակիցների թիվը: 
Միաժամանակ հայտնում եմ, որ ֆեդերացիաներին հատկացվող գումարների եռամսյակային բաշխման համար հիմք է հանդիսացել վերջիններիս կողմից ուղարկված գրությունները, դրանց կից նախահաշիվները և միջոցառումների կանոնադրությունները: Գումարը նախատեսվում է հատկացնել այն եռամսյակում, երբ նախատեսվում է իրականացնել միջոցառումը: 
Համաձայն «Հայաստանի ֆուտբոլի ֆեդերացիա» հասարակական կազմակերպության գրության՝ վերջինիս եկամուտները մեծամասամբ գոյանում են UEFA-ի և FIFA-ի կողմից հատկացված միջոցների հաշվին, որը ՀՖՖ-ին տրամադրվում է արտարժույթով: 2022-2023 թվականներին արտարժույթի փոխարժեքի էական նվազման պատճառով ՀՖՖ-ում առաջացել է էական բաց: Բացի այդ, վերոնշյալ ֆեդերացիաները, և մասնավորապես ՀՖՖ-ն, ի դեմս բուքմեյքերական ընկերությունների ուներ կայուն հովանավոր, սակայն օրենսդրական փոփոխության արդյունքում, բուքմեյքերական ընկերությունների գովազդի արգելման պատճառով, ֆեդերացիաները զրկվեցին ֆինանսական հոսքերից, որից ամենամեծ կշիռը կազմում էր ՀՖՖ-ի եկամուտը:
[bookmark: _GoBack]Վերոգրյալի հետևանքով ստեղծված իրավիճակը շտկելու նպատակով ֆեդերացիաները ունեն լրացուցիչ ֆինանսական միջոցների անհրաժեշտություն:
Կարգավորման նպատակը և բնույթը.
Որոշման նախագծի ընդունմամբ՝ լրացուցիչ ֆինանսավորման միջոցով կապահովվի ՀՀ մարզական ֆեդերացիների 2023 թվականին Եվրոպայի և աշխարհի առաջնություններին պատշաճ մասնակցությունը և մարզիկների լավագույն մարզավիճակով և ներկայանալի մասնակցությանը:
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
Իրավական ակտի կիրարկման դեպքում ակնկալվող արդյունքը. 
Նախագծի ընդունման պարագայում պետական բյուջեում նախատեսվում է Հայաստանի Հանրապետության կառավարության պահուստային ֆոնդի հաշվին ծախսերի ավելացում 1,056,530.7 հազար դրամի չափով: Արդյունքում կձևավորվի «1041. Մեծ նվաճումների սպորտ» ծրագրի նոր՝ «11041 «Միջազգային մրցաշարերին մասնակցության և  մասնագիտական մարզահագուստով ապահովման նպատակով մարզական ֆեդերացիաներին լրացուցիչ աջակցության հատկացում» միջոցառումը։
Որոշման ընդունման դեպքում ակնկալվում են տարբեր տարիքային խմբերի Եվրոպայի և աշխարհի առաջնություններում մեդալների նվաճում, մարզական արդյունքների աճ:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու և ՀՀ կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում, իսկ ծախսերն ավելանում են 1,056,530.7 հազար դրամով:
 «Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
· Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
       Չկան:
